
A U R K I B I D E A

B SAILA:

Foru lege proposamenak:

—Foru Legea, Mendetasun-egoera aitortzeko prozedura ezartzen duena eta Nafarroan mendetasun-egoera

balioesteko ekipoak eta organoa osatuko dituzten langileen antolamendua, eginkizunak eta araubidea

ezartzen dituena. Osoko Bilkurak onetsia (3. or.).

—Foru Lege proposamena, Nafarroako Foru Komunitateko herritarren eskubideei eta betebeharrei buruz-

koa. Osoko Bilkurak aintzat hartua (13. or.).

—Foru Lege proposamena, Nafarroako Ehizari eta Arrantzari buruzko abenduaren 22ko 17/2005 Foru Legea

aldatzekoa. Osoko Bilkurak aintzat hartua (13. or.).

—Foru Lege proposamena, zeinaren bidez ezartzen baita Nafarroako Gobernuko kideen eta Nafarroako Foru

Komunitatearen Administrazioko gainerako goi karguen gobernu onaren kodea, baita hari lotuta edo

haren menpe diren zuzenbide publikoko entitateetakoena ere. Aurkeztutako zuzenketak (14. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da Eusko Jaurlaritzarekin akordio bat egin

dezan inkesta soziolinguistiko bat egiteko, 2006an egin zen bezala. Osoko Bilkurak onetsia (16. or.).

—Erabakia. Horren bidez, Nafarroako Parlamentuak Nafarroako Gobernua premiatzen du NUPekin batera

batzorde bat era dezan Tuterako Campuserako titulazio berriak aztertu eta diseinatzeko. Osoko Bilkurak

onetsia (16. or.).

—Mozioa. Horren bidez, Nafarroako Gobernua premiatzen da Israelgo Estatuari zuzendutako boikot, zeha-

pen eta desinbertsioen kanpainarekin bat egin dezan. Osoko Bilkurak bazter utzia (17. or.).

—Mozioa. Horren bidez, Nafarroako Gobernua premiatzen da 2011rako Aurrekontuen Legerako behar diren

aldaketak aurkez ditzan, zailtasun ekonomiko larriak dituzten udalei arreta egiteko. Osoko Bilkurak bazter

utzia (17. or.).

—Mozioa. Horren bidez, Nafarroako Gobernua premiatzen da udal montepio orokorraren finantziaziorako

behin betiko arau berria onesten ez den bitartean, montepio horren defizitak Nafarroako aurrekontu oroko-

rren kargura finantza daitezen. Osoko Bilkurak bazter utzia (18. or.).

B saila:
FORU LEGE PROPOSAMENAK

Foru Legea, Mendetasun-egoera aitortzeko prozedura ezartzen duena eta

Nafarroan mendetasun-egoera balioesteko ekipoak eta organoa osatu-

ko dituzten langileen antolamendua, eginkizunak eta araubidea ezar-

tzen dituena.

OSOKO BILKURAK ONETSIA

Nafarroako Parlamentuak, 2011ko otsailaren
10ean egindako Osoko Bilkuran, Mendetasun-
egoera aitortzeko prozedura ezartzen duena eta
Nafarroan mendetasun-egoera balioesteko ekipo-
ak eta organoa osatuko dituzten langileen antola-
mendua, eginkizunak eta araubidea ezartzen ditu-
en Foru Legea onetsi zuen.

Legebiltzarreko Erregelamenduko 145. artiku-
luan ezarritakoa betez, argitara dadin agindu da.

Iruñean, 2011ko otsailaren 11n

Lehendakaria: Elena Torres Miranda

Foru Legea, Mendetasun-egoera

aitortzeko prozedura ezartzen duena

eta Nafarroan mendetasun-egoera

balioesteko ekipoak eta organoa

osatuko dituzten langileen

antolamendua, eginkizunak

eta araubidea ezartzen dituena

ZIOEN AZALPENA

Autonomia Pertsonala Sustatzeari eta Mende-
tasun-egoeran dauden Pertsonak Zaintzeari
buruzko abenduaren 14ko 39/2006 Legearen
bidez, zeina onetsi baitzen Konstituzioaren 149.1.1
a) artikuluaren babesean, hain zuzen Espainiako
Estatuko lurralde osoan berdintasunaren printzi-
pioa bermatzeko, arautu ziren mendetasun-egoe-
ran dauden pertsonen autonomia sustatzeko eta
haiei laguntza emateko oinarrizko baldintzak,
horretarako Autonomiaren Aldeko eta Mendetasu-
nari Arreta Eskaintzeko Sistema bat sortuz, admi-
nistrazio publiko guztien parte-hartzearekin.

Lege-testu horrek herritarrek autonomia per-
tsonalerako eta mendetasun-egoeran dauden per-

tsonei laguntza emateko eskubide subjektibo bat
egituratzen du. Eskubide hori unibertsaltasun, ber-
dintasun eta eskuragarritasun printzipioetan oina-
rrituta dago, eta bera gauzatzeko mendetasun-
egoeran dauden herritarrei laguntza integrala
eskaintzeko eredu bat garatuko da, aitortzen baita
herritarra izanen dela sistemaren onuraduna.

Horrenbestez, erronka da egoera berezi bate-
an egoteagatik kalteberak diren pertsonei, dituzten
premietan laguntza eskaintzea, hau da, uneoroko
bizitzako oinarrizko ekintzak aurrera eramateko
laguntza eskaintzea, autonomia pertsonal handia-
goa eskuratu eta herritar gisa dituzten eskubideez
guztiz baliatu ahal izateko.

Horretarako, besteak beste, aipatutako legeak,
27. artikuluan, mendetasun-egoera baloratzeko
metodoa edo sistema ezartzen du, eta autonomia
erkidegoen eskuetan uzten du mendetasun-egoe-
rak baloratzeko taldeak zehaztea; izan ere, talde
horien ardura izanen da mendetasun gradu edo
mailari buruzko ebazpena ematea, eta pertsonak
beharko lituzkeen zainketak zein diren ere adie-
raztea.

Gainera, Estatuko lege horren 28. artikuluko 6.
idatz-zatiak ezartzen du mendetasun-egoerak
balioesteko zerbitzuak, zerbitzu eta prestazioak
ematea agintzea, eta prestazio ekonomikoak
kudeatzea, denak ala denak lege honetan aurrei-
kusitako zerbitzuak, administrazio publikoek bide-
ratu beharko dituztela, eta ezin izango direla era-
kunde pribatuen esku utzi.

Halaber, ezartzen da lurralde kontseiluak irizpi-
de komun batzuk zehaztu beharko dituela, auto-
nomia erkidegoetako balorazio-taldeen osaerari
eta jarduteko moduari dagokienez, eta ezartzen
du kasu guztietan organo horiek publikoak izanen
direla.



Horretarako, Autonomiaren Aldeko eta Mende-
tasunari Arreta Eskaintzeko Sistemaren Lurralde
Kontseiluak, 2010eko urtarrilaren 25ean, Mendeta-
sun-egoera baloratzeko organoei eta prozedurei
buruzko erabakia onetsi zuen, eta Estatuko Aldiz-
kari Ofizialaren 2010eko martxoaren 12ko 62. zen-
bakian argitaratu zuen.

Erabaki horretan, balorazio-taldeen osaerari
buruzko irizpide komunak eta mendetasuna balo-
ratzeko baremoa aplikatzen duten baloratzaileei
eskatu beharreko ezagupenak ezarri ziren, bai eta
prozedurarako oinarrizko irizpideak ere.

Bestalde, modu osagarrian, Gizarte Zerbitzuei
buruzko abenduaren 14ko 15/2006 Foru Legeak
xede nagusi gisa ezartzen du populazioaren gizar-
te ongizatea lortzea Nafarroako Foru Komunitatea-
ren esparruan, eta, hala, gizarte zerbitzuez balia-
tzeko eskubide uniber tsala bermatzea. Era
berean, 15/2006 Foru Legearen xedea da gizarte
zerbitzuen sistema bat itxuratzea, halako moduan
non bermatuko baita zerbitzuak pertsonen autono-
mia, duintasuna eta bizi kalitatea ziurtatuko dituz-
ten baldintza onenetan ematen direla.

Abenduaren 14ko 15/2006 Foru Legearen apli-
kazio-esparrua 4., 6., 7. eta 8. artikuluetan jasota
dago; izan ere, artikulu horiek ezartzen dute zein
diren gizarte zerbitzuen hartzaileak eta zein diren
haien eskubideak eta betebeharrak.

Horrenbestez, foru lege honen xedea da, Nafa-
rroako Parlamentuko Osoko Bilkuraren erabakiak
kontuan hartuta, Autonomia pertsonala sustatzeari
eta mendetasun-egoeran dauden pertsonak zain-
tzeari buruzko abenduaren 14ko 39/2006 Legeko
27. artikuluan ezarritakoa betetzea; izan ere, arti-
kulu horretan eskumenak ematen zaizkien autono-
mia erkidegoei mendetasun-egoera baloratzeko
organoak eta taldeak zehazteko; balorazio-organo-
ek eta -taldeak osatu behar dituzten langileen
antolamendu araubidea garatzea eta erregulatzea
eta haiek, kalifikazio-eginkizunak betetzeko, berez-
ko dituzten ahalmenak eta atribuzioak zehaztea.

Halaber, foru lege honen xedea da mendeta-
sun-egoerak baloratzeko lanpostuei atxikitako lan-
gileen antolamendua eta araubidea erregulatzea;
halaber, lanpostu horietara sartzeko oinarrizko
baldintza batzuk eta lanpostu horien dedikazio-
araubidea ezartzea.

I. KAPITULUA

Arau orokorrak

1. artikulua. Xedea.

1. Foru lege honen xedea da mendetasun-ego-
era aitortzeko prozedura ezarri, mendetasun-ego-

era baloratzeko organo eta talde eskudunen osae-
ra eta eginkizunak zehaztu eta banakako laguntza
programak prestatu, Autonomiaren Aldeko eta
Mendetasunari Arreta Eskaintzeko Sistemari dago-
kion esparruan, betiere Nafarroako Foru Komuni-
tateko lurralderako.

2. Halaber, foru lege honen xedea da mendeta-
sun-egoerak baloratzeko lanpostuei atxikitako lan-
gileen antolamendua eta araubidea erregulatzea
eta lanpostu horietara sartzeko oinarrizko baldin-
tza batzuk ezartzea.

3. Foru lege honek aurreikusten ez duenerako,
Nafarroako Administrazio Publikoen Zerbitzuko
Langileen Estatutua aplikatuko da.

2. artikulua. Aplikazio esparrua.

Nafarroako Foru Komunitateko Administrazioak
mendetasun-egoera aitor dezan, mendetasun-gra-
duren bat daukaten pertsonek Autonomia Pertso-
nala Sustatzeari eta Mendetasun-egoeran dauden
Pertsonak Zaintzeari buruzko abenduaren 14ko
39/2006 Legeko 5. artikuluan zehaztutako baldin-
tzak bete beharko dituzte; halaber, Nafarroako
edozein udaletan bizi eta erroldatuta egon beharko
dute eskaera aurkezteko unean.

II. KAPITULUA

Baloratzeko taldeak eta organoa

3. artikulua. Balorazio ekintzaren printzipio
nagusiak.

1. Autonomia Pertsonala Sustatzeari eta Men-
detasun-egoeran dauden Pertsonak Zaintzeari
buruzko abenduaren 14ko 39/2006 Legean eta
hura garatzeko arauetan aurreikusitako mendeta-
sun-egoeraren gaineko balorazio-eginkizunak egi-
ten dituzten langileak Nafarroako Foru Komunitate-
ko Administrazioko gizarte zerbitzuen arloko
departamentu eskudunari atxikita egonen dira.

2. Balorazioa egiten duten langileek beren iza-
eraren egiaztagiri bat edukiko dute, eta hura era-
kutsi beharko dute beren eginkizunetan jarduteko.

4. artikulua. Eginkizunak eta osaera.

1. Balorazio taldeak izanen dira eskatzailearen
mendetasun-gradua eta maila zehaztuko dutenak.
Gutxienez balorazio talde bat egonen da.

2. Balorazio taldeek eginkizun hauek izanen
ditu:

a) Aplikatzea mendetasun-gradu eta mailei
buruzko balorazio-baremoa eta hiru urtez behera-
ko adingabeentzako berariazko balorazio-eskala;
bi horiek apirilaren 20ko 504/2007 Errege Dekretu-
an ezarri ziren. Izan ere, errege dekretu horren

bidez mendetasunen bat duten pertsonen egoera
baloratzeko baremazioa onartu zen.

b) Txostena egitea ohiko inguruneari eta irisga-
rritasunari buruz, horrela elementuak eskuratzeko,
gradu eta mailari buruzko irizpen teknikoa egoki
egiteko beharrezkoak direnak.

c) Nafarroako Foru Komunitateko Administrazi-
oko organo eskudunaren aurrean formulatzea
gradu eta mailari buruzko ebazpenaren proposa-
mena, Nafarroan Autonomiaren Aldeko eta Mende-
tasunari Arreta Eskaintzeko Sistemako prestazioe-
tarako eta zerbitzuetarako eskubidea aitortzeko
prozedurari dagokionez.

d) Gradu eta mailari buruzko eta mendetasun-
gradua eta -maila berraztertzeko eskaerei buruzko
irizpen teknikoak ematea.

e) Autonomiaren Aldeko eta Mendetasunari
Arreta Eskaintzeko Sistemako erabiltzaileei orien-
tazioa eta aholkua ematea.

f) Nafarroako Foru Komunitateko Administra-
zioa parte deneko auzi-prozeduretan laguntza tek-
nikoa eta aholkua ematea, mendetasun-egoera
eta haren gradu eta maila baloratzeari dagokie-
nez.

g) Legez edo erregelamendu bidez esleitu
dakizkiekeen bestelako eginkizunak.

3. Balorazio taldeak lanbide anitzekoak izanen
dira, funtzionarioez osatuak eta publikoak. Eredu
biopsikosozialean enkoadratuta egonen dira eta
beren lanbidearen berezitasunak ekarriz jardunen
dute, betiere diziplina arteko ikuspegi batetik.

4. Balorazio organoa funtzionario publikoen
kasuko lanpostuen zerrendan definitutako langile
teknikariak osatuta egonen da. Aipatu organoa
ondoko arloetan unibertsitate-titulua duen pertso-
na banak osatuko du: arlo sozialean, arlo psikolo-
gikoan eta arlo sanitarioan.

5. Balorazio organoak eginkizun hauek izanen
ditu:

a) Balorazioaren gaineko erreklamazioei buruz-
ko txostena egitea, organo eskudunak erreklama-
zio horiek ebazteari begira.

b) Kalitatea kudeatzeko sistemak ezartzea
balorazio prozesuetan.

c) Legez edo erregelamendu bidez esleitu
dakizkiekeen bestelako eginkizunak.

6. Balorazio taldeak eta balorazio organoa osa-
tzen dituzten funtzionarioek gutxienez ere honako
ezagutzak eduki beharko dituzte:

a) Balorazioa eta baremoa arautzen duen
araua zorrotz ezagutzea.

b) Mendetasuna duten pertsonen taldeen
ezaugarri funtzionalei buruzko behar adina ezagu-
tza izatea, bereziki adingabeen kasuan, adimen-
ezgaitasuneko kasuetan, buru-gaixotasunetan eta
narriadura kognitibo handiena duten pertsonen
kasuan.

c) Balorazio teknikak egoki erabiltzea, bereziki
elkarrizketa pertsonalean; izan ere, elkarrizketa
arestian aipatutako taldeen berezitasunen arabera
egin beharko da.

d) Informazio iturri desberdinak erabiltzea: osa-
sunari buruzko txostena elkarrizketa pertsonala
eta zuzeneko behaketa.

e) Behar adinako praktika eta prestakuntza,
lanbidean jardun aurretik harremanetan jartzeko
balorazioa egiten duten langileak eta mendetasu-
na baloratzeko egiazko egoerak.

f) Baloratzaileen kualifikaziorako behar diren
edukiak garatzen dituzten espezializazioko presta-
kuntza ikastaroak egitea.

7. Beharrezkotzat joz gero, balorazio-taldeek
langile kualifikatuen aholkua eta laguntza teknikoa
edukiko dituzte –Nafarroako beste administrazio
publiko batzuetako funtzionarioak izan beharko
dira–, beren eskumenen arloan laguntza teknikoa
emateko. Lankidetza horren oinarriak tresna juridi-
ko egokia izan beharko du eta kasuan kasu aplika-
tzekoak diren lege xedapenen arabera.

8. Balorazio taldeak organikoki gizarte zerbitzu-
en arloko departamentu eskudunean egonen dira,
edo, bestela, departamentu horren menpeko era-
kunde publiko baten egituran.

5. artikulua. Prestakuntza eta ebaluazioa.

1. Lanbide jardunean prestakuntza izatea,
hobetzen joatea eta gaurkotuta egotea mendeta-
sun-egoerak baloratzeko taldeak osatzen dituzten
langileen eskubidea eta betebeharra dira.

2. Prestakuntza, funtsean, balorazio-eginkizu-
nak hobeki betetzera zuzenduko da eta plangin-
tzatik heldu diren premiei eta beren jarduerak
garatzerakoan baloratzaileek topatzen dituzten
premiei erantzunen diete.

3. Urtero, mendetasun-egoerari buruzko balo-
razioak egiten dituen organo eskudunak Presta-
kuntza eta Hobekuntza Plana onetsiko du. Plan
horretan, izan ere, lortu beharreko helburuak jaso-
ko dira, funtsean.

4. Aldian-aldian ebaluazio bat eginen da, eta
txosten bat, Nafarroako Parlamentuan aurkeztuko

dena, honakoak hobetzeari buruzkoa: mendeta-
sun-egoera baloratzeko sistema eta Autonomiaren
Aldeko eta Mendetasunari Arreta Eskaintzeko Sis-
temako prestazioak jasotzeko eskubidea.

6. artikulua. Baloratzaileen betebeharrak,
beren eginkizunetan dihardutela.

Mendetasun-egoera baloratzeko berezko egin-
kizunen jarduera gauzatzerakoan, baloratzaileek
honako berariazko betebeharrak izanen dituzte:

a) Beren burua identifikatzea, berariaz eman-
dako egiaztagiriarekin, mendetasun-egoera balo-
ratzeko jarduera guztietan.

b) Balorazio jarduera hasi aurretik, informazioa
ematea eskatzaileari, edo kasua bada bere legez-
ko ordezkariari, jardueraren edukiari buruz eta
garatu beharreko probei buruz, bai eta balorazioa-
ren garapena dela-eta dauzkaten eskubideei
buruz ere.

c) Beti ahal den errespetu eta begiramen han-
dienaz jokatzea, eta bereziki babestea baloratu
beharreko pertsonen intimitatea.

d) Bere karguarengatik, eginkizunengatik eta
jarduerengatik ezagutzen dituen gaiak direla eta
sekretua eta isilekotasun profesionala betetzea.

e) Pertsonen intimitatean eragina duten edo
izan dezaketen datu pertsonalei buruzko konfiden-
tzialtasuna gordetzea.

f) Beren jardunean, objektibotasunez, garden-
tasunez eta inpartzialtasunez jokatzea.

g) Gizarte zerbitzuen eta zerbitzu eta entitate
publiko eta pribatuen hartzaileei eta arloko profesi-
onalei legez aitortutako eskubideetatik erator lite-
keen beste edozein eskubide edo betebehar.

7. artikulua. Esku ez hartzea.

Langile baloratzaileek ez dute esku hartuko
balorazio prozedura batean –eta beren agintari
hierarkikoari jakinaraziko diote hori–, administrazio
publikoen zerbitzuko langileen jarduerari buruz
arau indardunetan esku ez hartzeko aurreikusitako
kasuren bat gertatzen denean.

8. artikulua. Lanpostuak eskuratzea.

1. Mendetasun-egoera baloratzeko lanpostue-
tara sartzeko prozedura deialdi publiko bidez egi-
nen da eta Nafarroako administrazio publikoen
zerbitzuko langileen estatutuan, oro har, eta hura
garatzeko arauetan ezarritakoaren arabera eginen
da, bai lanpostuak betetzeari dagokionez, bai fun-
tzio publikoan sartzeari dagokionez ere.

2. Mendetasun-egoera baloratzeko lanpostu
batean sartzeko edo balorazio organoko lanpostu

batean, dela lanpostuak betetzeko prozedura
baten bitartez, dela lanpostu horietan sartzeko
prozeduraren bitartez, hurrengo titulazio hauetako
bat eduki beharko da: medikuntza, psikologia,
terapia okupazionala, erizaintza, fisioterapia edo
gizarte-lana. Halaber, honako baldintzak bete
beharko dira: ibilgailuak gidatzeko B motako bai-
mena edo baliokidea izatea, eta mendetasuna
duten pertsona-taldeen ezaugarri funtzionalen gai-
neko ezagutzari buruz eta mendetasun-egoera
baloratzeari buruz eta gizarte zerbitzuei buruz
ezarritako probak gainditzea.

III. KAPITULUA

Mendetasun-egoera aitortzeko prozedura eta

sistemako prestazioak jasotzeko eskubidea

9. artikulua. Prozeduraren hasiera.

1. Mendetasun-egoera aitortzeko eta Autonomi-
aren Aldeko eta Mendetasunari Arreta Eskaintzeko
prestazioak jasotzeko eskubidea mendetasun-gra-
duren bat izan dezakeen pertsona baten ekimenez
edo hura ordezkatzen duen beste pertsona baten
ekimenez hasiko da. Haren izapidetzea Herri
Administrazioen Araubide Juridikoaren eta Admi-
nistrazio Prozedura Erkidearen azaroaren 26ko
30/1992 Legean eta Nafarroako Foru Komunitate-
ko Administrazioari buruzko abenduaren 3ko
15/2004 Foru Legean ezarritakoaren arabera egi-
nen da, betiere foru lege honetan ezartzen diren
berezitasunekin.

2. Egoitzetan, eguneko zentroetan, lanerako
prestatzeko zentroetan, errehabilitazio psikosozia-
leko zentroetan edo Autonomiaren Aldeko eta
Mendetasunari Arreta Eskaintzeko Sistemako edo
Gizarte Zerbitzuen Zorroko zerbitzuen katalogoko
beste edozein zerbitzutan laguntza hartzen duten
pertsonen kasuan –dela Nafarroako Foru Komuni-
tateko sare publikoan, dela itunduan–, Nafarroako
Foru Komunitateko Administrazioak erraztasunak
eman ahalko ditu eta sustatu ahalko du mendeta-
sun-egoera aitor dadin, interesdunaren eskubide-
ak babeste aldera.

Aurreko idatz zatian aipatutako pertsonen balo-
razioak, edozein dela ere haien mendetasunaren
gradua eta maila, ez du inongo eraginik izanen
administrazio-ebazpenez jada, foru lege honetan
araututako prozedurari hasiera eman aurretik,
aitortuta izan ditzaketen eskubideetan.

10. artikulua. Eskaerak

Mendetasun-egoerari buruzko aitorpenaren
eskaera eta Autonomiaren Aldeko eta Mendetasu-
nari Arreta Eskaintzeko Sistemako prestazioak
jasotzeko eskubidearen aitorpenaren eskaera egi-
nen dira erregelamenduz ezarritako moduan eta

baldintzekin, eta Administrazioak ez du exijituko
bere bulegoetan duen dokumenturik.

11. artikulua. Eskaerak aurkezteko tokia.

Eskaerak aurkeztu ahalko dira prozedura admi-
nistratiboari buruzko araudian ezarritako edozein
erregistrotan, eta espedientea izapidetuko da
kasuko oinarrizko gizarte zerbitzuaren bidez nahiz
auzoko unitatearen bidez, edo gizarte zerbitzuen
arloan eskuduna den departamentuaren bidez edo
osasun etxe baten nahiz osasun mentaleko zentro
baten bidez.

12. artikulua. Zuzenketa.

Hasteko eskaerak ez baditu biltzen exijitzen
diren baldintza guztiak edo foru lege honetako 11.
artikuluan zehaztutako dokumentazio aurkezten
ez bada, organo eskudunak interesdunari eskatu-
ko dio hamar eguneko epean akatsa zuzen dezan
edo behar diren agiriak aurkez ditzan. Interesdu-
nak hori egiten ez badu, organo eskudunak eskae-
ra ezetsi eginen du, eta behar den ebazpena ema-
nen du legez ezarritako moduan.

13. artikulua. Txosten soziala.

Mendetasunari arreta eskaintzeko sistemako
prestazio bat eskuratzeko prozeduran, gizarte
txosten bat eskatuko zaie interesduna bizi den
udaleko oinarrizko gizarte zerbitzuei, osasun etxe-
ari edo osasun mentaleko zentroari. Txostenaren
helburua izanen da eskatzailearen egoera soziala
eta familiarra baloratzea; gainera, zerbitzu edo
prestazio egokiena emateko orientabideak ema-
nen ditu.

Kasuko pertsona Nafarroako Foru Komunitate-
aren lurraldeko administrazio publiko baten titular-
tasuneko baliabide baten erabiltzailea baldin bada,
zentroko zuzendaritzak eta gizarte langileak balia-
bidea kokatuta dagoen udaleko oinarrizko gizarte
zerbitzuekin batera eginen dute lan eskatzailearen
txosten soziala egiteko.

14. artikulua. Mendetasun-egoeraren balora-
zioa.

1. Behin eskaerak jaso eta erregistratu ondo-
ren, mendetasunaren arloan eskuduna den unitate
administratiboak eskatzaileari jakinaraziko dio zein
egunetan eta zein ordutan joanen diren haren
etxebizitzara, mendetasuna baloratzeko baremoa
aplikatzeko, edo hiru urtetik beherakoen kasuan,
berariazko baloraziorako eskala aplikatzeko.

2. Aparteko kasuetan, justifikatutako inguruabar
pertsonal eta familiarrengatik eskatzailearen balo-
razioa bere etxebizitzan egiterik ez dagoenean,
unitate administratibo eskudunak balorazioa beste
toki batean egitea erabaki ahalko du.

3. Mendetasun-egoerari buruzko balorazioa
egiteko, kontuan hartuko da mendetasuna balora-
tzeko baremoa edo, hiru urtetik beherakoen kasu-
an, berariazko balorazioari buruzko eskala. Gaine-
ra, interesdunari buruzko hurrengo txostenak
hartuko dira kontuan: osasun txostena eta bizi den
inguruneari buruzko txostena; halaber, kontuan
hartuko dira, kasua bada, agindu zaizkion lagun-
tza teknikoak, ortesiak eta protesiak.

4. Aparteko kasuetan, balorazio taldeak entitate
desberdinei eskatu ahalko zaizkie beharrezkotzat
jotzen dituen txosten osagarriak edo argibide-txos-
tenak, espedientean dauden aurrekarien edukia
edo interesdunaren inguruabar bereziak direla eta
hori gomendagarritzat jotzen denean.

5. Mendetasunaren arloan eskuduna den unita-
te administratiboaren aurrean behar bezala kredi-
tatutako larrialdi kasuetan, unitate administratibo
horren arduradunak behar diren tresnak ezarriko
ditu kasuko balorazio taldeak eskatzailea lehenta-
sunez baloratzeko.

6. Balorazioa ezinezkoa denean interesdunari
egoztekoak diren arrazoiak direla eta, organo
eskudunak agiri bidezko behar den komunikazioa
eginen du, eta berariaz ohartaraziko du ezen, hiru
hilabete iragan ondoren, prozedura iraungitzat joko
dela. Epe hori errekerimendua egin zaion partiku-
larrak behar diren jarduerak egin gabe iraganez
gero, organo eskudunak erabakiko du jarduerak
artxibatzea, eta interesdunari jakinaraziko dio hori.

7. Idatz-zati berria. Mendetasun-egoerari buruz-
ko aitorpenaren eskaera ebazteko gehieneko epea
hiru hilabetekoa izanen da, eskaera sartzen dene-
tik kontatzen hasita.

15. artikulua. Banakako laguntza programaren
prestaketa.

1. Behin interesdunaren mendetasun-egoerari
buruzko balorazioa amaitu ondoren, balorazio
horren graduak eta mailak indarra baldin badute
abenduaren 14ko 39/2006 Legeko amaierako
xedapenetako lehenengoan edo Gizarte Zerbitzu-
en Zorroan ezarritakoaren arabera, arestian aipa-
tutako 39/2006 Legeko 29. artikuluan aipatzen den
banakako laguntza programa prestatuko da.

Programa hori unitate administratibo eskuduna-
ren bitartez gauzatuko da edo, kasua bada eta
organo eskudunak baimena eman ondoren, hark
eskuordetutako entitate publikoak eginen du.

2. Banakako laguntza programa egiterakoan,
udal oinarrizko gizarte zerbitzuen sare publikoko
teknikariek igorritako txostenari erreparatuko zaio,
foru lege honetako 13. artikuluan ezarritakoari
jarraituz.

Halaber, interesdunak edo banakako laguntza
programa prestatzeko behar den informazioa ema-
ten duten beste entitate publiko batzuek aurkeztu-
tako beste txosten tekniko batzuk hartu ahalko dira
kontuan.

3. Programa horretan, interesdunaren gradura-
ko eta mailarako 39/2006 Legean edo Gizarte Zer-
bitzuen Zorroan jasotako zerbitzu eta prestazioeta-
tik, eskatzailearen premiei hobekien egokitzen
zaizkien esku hartzeko moduak proposatuko dira,
betiere prestazio ekonomikoetarako ezarritako
berariazko baldintzak betetzen badira.

4. Banakako laguntza programak ezartzen bal-
din badu interesdunaren premietarako esku har-
tzeko modurik egokiena dela 39/2006 Legeko 15.
artikuluan zehaztutako zerbitzu bat eta zerbitzu
hori ez bazaio ematen ari, banakako laguntza pro-
gramaren eraginkortasuna zerbitzua egiaz ematen
hasten den dataren araberakoa izanen da. Pertso-
na interesdunari proposaturiko zerbitzua eskura-
tzea bidezkoa ez bada, Autonomiaren Aldeko eta
Mendetasunari Arreta Eskaintzeko Sisteman edo
Gizarte Zerbitzuen Zorroan aurreikusitako beste
zerbitzu edo prestazio bat eskainiko zaio.

5. 39/2006 Legeko 29.1 artikuluan ezarritakoari
jarraituz, onuradunak eta, bidezkoa bada, haren
familiak edo hura ordezkatzen duen entitateak,
foru lege honetako 16. artikuluan araututako
entzunaldiaren bitartez hartuko du parte banakako
laguntza programan proposaturiko aukerak hauta-
tzerakoan, betiere Autonomiaren Aldeko eta Men-
detasunari Arreta Eskaintzeko Sistemako eta Nafa-
rroako Gizarte Zerbitzuen zorroko zerbitzu eta
prestazioen sarean eskuragarri dagoenaren ara-
bera.

6. Mendetasun-egoera baldin bada gaixotasun
mentala diagnostikatu izanaren ondorio, Nafarroa-
ko Foru Komunitateko Plan Soziosanitarioa izanen
da konponbide egokiena emanen diena mendeta-
sun-egoeran gaixotasun horren ondorioz dauden
pertsonei.

16. artikulua. Entzunaldiaren izapidea.

1. Banakako Laguntza Programaren proposa-
mena eginda, ardura duen organoak proposame-
naren berri emanen die interesduna bizi den uda-
leko oinarrizko gizarte zerbitzuei, osasun etxeari
edo buruko osasun etxeari. Proposamen horrek
orobat jasoko ditu aldez aurretik eginiko balorazio
teknikoak ezartzen duen mendetasun gradua eta
maila.

2. Parte hartzeko eta, kasua bada, hautatzeko
aukera emanen zaie interesdunari eta, bidezkoa
bada, haren familiari edo haren ordezkari diren

tutoretza-entitateei. Betiere, interesdunari adierazi-
ko zaio bizi den udaleko oinarrizko gizarte zerbi-
tzuei, osasun etxeari edo buruko osasun etxeari
kontsulta egin behar diela, haren mendetasun-
egoeraren arabera eta egoera soziofamiliarraren
arabera egokiena den erabakia hartzeko.

3. Baldin eta Banakako Laguntza Programaren
proposamenean gomendatzen bada egoitza bate-
an sartzea eta espedienteetan jasota dauden txos-
tenetan egiaztatzen bada ezkontidearekin batera
sartzeko borondate argia dagoela, egoera hori ain-
tzat hartu ahalko da, proposamen horretan ohar
gisa jasota, nahiz eta ezkontideak ez izan onartua
mendetasun-egoera.

17. artikulua. Mendetasun-egoerari buruzko
aitorpena eta Autonomiaren Aldeko eta Mendeta-
sunari Arreta Eskaintzeko Sistemako prestazioak
jasotzeko eskubidearen aitorpena egiteko propo-
samena.

1. Behin Banakako Laguntza Programa presta-
tuta, unitate administratiboak ebazpen proposame-
na aurkeztuko dio organo eskudunari, zeinak
zehaztu eginen baitu zer zerbitzu eta prestazio
emanen zaizkion pertsona eskatzaileari.

2. Proposamen horretan ezarriko da, bidezkoa
denean eta kasuko inguruabarren arabera, gehie-
nez ere zer epetan egin beharko den, baldin eta
egin behar bada, erabakitako graduaren eta maila-
ren lehen berrikuspena.

18. artikulua. Mendetasun-egoerari buruzko
aitorpena eta Autonomiaren Aldeko eta Mendeta-
sunari Arreta Eskaintzeko Sistemako prestazioak
jasotzeko eskubidearen aitorpena.

1. Mendetasunaren arloko administrazio organo
eskudunak kasuko ebazpenak emanen ditu; haien
bidez ondokoak ezarriko ditu:

a) Eskatzailearen mendetasun gradua eta
maila, zehaztua eskubiderik duen mendetasun
prestazioak jasotzeko, dela 39/2006 Legeko azken
xedapenetan lehenak ezarritako egutegiari dela
Gizarte Zerbitzuen Zorroan ezarritakoari jarraikiz.
Orobat ezarriko da, bidezkoa denean eta kasuko
inguruabarren arabera, gehienez ere zer epetan
egin beharko den, baldin eta egin behar bada, era-
bakitako graduaren eta mailaren lehen berrikuspe-
na.

b) Banakako Laguntza Programa, zeinetan
jasoko baita 39/2006 Legean ezarritako zerbitzue-
tarik eta prestazioetarik zein diren egokienak eska-
tzailearentzako laguntza ziurtatzeko. Betiere, foru
lege horretako 15.3 artikuluan ezarritakoa izanen
da gutxienekoa.

2. Prestazioa edo zerbitzua aitortzen duen
administrazio ebazpena gehienez ere sei hilabete-
ko epean eman eta jakinaraziko da. Epe hori eska-
era aurkezten den egunean hasiko da zenbatzen.

Horren ondorioetarako, espedientea geldiarazi-
ta egon den epea ez da aintzat hartuko eskatzaile-
ari egotzi zaizkion arrazoiengatik izan bada.

3. Salbuespenez, giza baliabideak nahiz balia-
bide materialak agortuta, organo eskudunak pro-
zedura ebazteko gehieneko epea luzatu ahalko
du, kontuan hartuta aurkeztutako eskaera kopurua
eta pertsona ukituen kopurua zein den edo epea
luzatzeko administrazio ebazpenean espresuki
zehazten diren beste inguruabar batzuk.

4. Mendetasun-egoerari buruzko aitorpenak
Espainiako Estatuko lurralde osoan izanen du
balioa.

19. artikulua. Banakako Laguntza Programa-
ren eraginkortasuna.

1. Mendetasun-egoerari buruzko aitorpena eta
Autonomiaren Aldeko eta Mendetasunari Arreta
Eskaintzeko Sistemako prestazioak jasotzeko
eskubidearen aitorpenean jasota ageriko da zein
egunetatik hasita izanen diren eraginkorrak Bana-
kako Laguntza Programan jasotako zerbitzuak eta
prestazioak.

2. Banakako Laguntza Programan egoitzako
laguntza zerbitzu bat hartzea jasotzen baldin
bada, Mendetasun-egoerari buruzko aitorpenaren
eta Autonomiaren Aldeko eta Mendetasunari Arre-
ta Eskaintzeko Sistemako prestazioak jasotzeko
eskubidearen aitorpenaren kopia bat igorriko zaio
egoitzako zuzendariari, programa horren jarraipe-
na egin dezaten errazte aldera.

20. artikulua. Baliabideak.

Autonomiaren Aldeko eta Mendetasunari Arreta
Eskaintzeko Sistemako prestazioetarako eta zerbi-
tzuetarako eskubidea aitortzen duen administra-
zio-ebazpenaren aurkako gora jotzeko errekurtsoa
jarri ahalko da, Herri administrazioen araubide juri-
dikoaren eta administrazio prozedura erkidearen
azaroaren 26eko 30/1992 Legean eta Nafarroako
Foru Komunitateko Administrazioari buruzko aben-
duaren 3ko 15/2004 Foru Legean ezarritakoari
jarraikiz.

21. artikulua. Mendetasun-egoera eta sistema-
ko prestazioak berraztertzea.

1. Aitortutako mendetasun gradua eta maila eta
Banakako Laguntza Programa berraztertu ahalko
dira, banaka nahiz biak batera, ondoko artikulue-
tan ezarritakoari jarraikiz.

2. Mendetasun-egoeraren gradua eta maila,
Banakako Laguntza Programa, edo horiek biak,
berraztertzeko prozedurak ebazteko epea sei hile-
koa izanen da.

22. artikulua. Mendetasun-egoera berrazter-
tzea.

1. Mendetasun-egoeraren gradua eta maila
abenduaren 14ko 39/2006 Legeko 30. artikuluan
ezarritako zioengatik berraztertu ahalko da; proze-
dura ofizioz abiarazi ahalko du administrazio-orga-
no eskudunak, bai eta interesdunak edo haren
legezko ordezkariak eskatuta ere.

2. Berraztertzeko eskaerarekin batera, egoera
aldatu izana behar bezala kreditatzen duten txos-
ten guztiak –osasun faktoreak, okerragotu edo
hobetu izanari buruzkoak– aurkeztu beharko ditu
interesdunak, aldaketa behar bezala egiaztatze
aldera. Mendetasun-egoeraren graduaren eta mai-
laren berrazterketa ukatuko zaie aldaketa horiek
kreditatzen ez dituzten interesdunei.

23. artikulua. Banakako Laguntza Programa-
ren berrazterketa.

1. Banakako Laguntza Programa berraztertu
ahalko da:

a) Interesdunak edo haren legezko ordezkariek
eskatuta.

b) Ofizioz programa onetsi zuen administrazio
organoak.

2. Nolanahi ere, beste erkidego batetik etortze-
agatik bizilekua aldatzen baldin bada, Banakako
Laguntza Programa berraztertu ahalko da, bai
alde batek eskatuta bai ofizioz administrazio orga-
no eskudunak.

3. Banakako Laguntza Programan aitortutako
prestazioak ondoko kasuetan aldatu ahalko dira:

a) Mendetasun gradua edo maila edo onuradu-
naren egoera pertsonala aldatzeagatik.

b) Gradua edo maila aitortzeko ezarritako bete-
kizunak edo baldintzak aldatzeagatik.

c) Onuradunak 39/2006 Legean ezarritako
eginbeharrak ez betetzeagatik.

d) Prestazio edo zerbitzu berriak sortzeagatik,
horien intentsitatea areagotzeagatik edo zerbitzua-
ren nahiz sistemaren sareko egoitzaren eskuraga-
rritasunarengatik, baldin eta aitortutako prestazioa
zerbitzuari atxikitako prestazio ekonomia bada.

4. Berraztertzeko prozedurari aplikatzekoa iza-
nen da, bidezkoa denean, Banakako Laguntza
Programa prestatze aldera foru lege honetan eza-
rritakoa.

5. Banakako Laguntza Programaren berrazter-
keta eskatzeko epea lehengo Programa egin zene-
tik urtebetekoa izanen da gutxienez, baldin eta
aldaketa interesdunak eskatuta egiten bada. Epe
hori ez da aplikatuko baldin eta osasun nahiz
gizarte arloko txostenen arabera justifikatuta bada-
go Banakako Laguntza Programa behar baino
lehenago berraztertzeko beharra.

24. artikulua. Prestaziorako eskubidea azken-
tzea.

1. Autonomiaren Aldeko eta Mendetasunari
Arreta Eskaintzeko Sistemako prestazioak jasotze-
ko eskubidea azkenduko da onuradunak ondoko
egoeretakoren batean dagoenean:

a) Bertan bizitzeari uztea edo bizilekua Espai-
niako lurraldetik kanpora eramatea urtebetetik
gora.

b) Prestazio bakoitza jasotzeko eskubidea
aitortze aldera eskatzen diren baldintza edo bete-
kizun berariazkoetarik bat ez betetzea.

c) Prestazio edo laguntza bateraezin bat jaso-
tzea.

d) Hiltzea. Prestazio sortu baina ordaindu
gaberik baldin badago, ordaindu eginen da alderdi
legitimoak eskatuz gero. Heriotza gertatu den hile-
ko azken egunera artekoa ordainduko da.

e) Mendetasun gradua eta maila aldatzea,
aldaketa horrek prestazioa edo zerbitzua jasotzeko
eskubidea galtzea baldin badakar.

2. Familiaren esparruko zainketetarako eta
zaintzaile ez-profesionalei laguntzeko prestazio
ekonomikoaren titularrak ez du prestazio hori jaso-
tzeko eskubidea galduko, egoitza-laguntzako zer-
bitzu batean aldi baterako egoteagatik zaintzaile
ez-profesionalaren prestakuntza, atseden edo gai-
xotasun aldi bat dela-eta, non eta aldi hori ez den
urtean 3 hilabetetik gorakoa.

25. artikulua. Berrazterketen eta azkentzeen
eragingarritasuna.

1. Berrazterketak aitortu den zerbitzuaren inten-
tsitatea edo edukia aldatzea nahiz zerbitzua
azkentzea baldin badakar, aldaketa edo azkentze
horren eragingarritasuna, oro har, hori ezartzen
duen ebazpena ematen den egunaren biharamu-
nean ezarriko da.

2. Aldaketak prestazio ekonomiko baten kopu-
ruari eragiten baldin badio edo hura azkentzea
baldin badakar, aldaketa edo azkentzea ekarri
duten inguruabarrak aldatu ondoko hilabeteko
lehen egunetik aitzina izanen ditu ondorioak.

IV. KAPITULUA

Autonomiaren Aldeko eta Mendetasunari

Arreta Eskaintzeko Sistemaren

eragingarritasuna eta zehatzeko eskumena

26. artikulua. Prestazio ekonomikoen eta zer-
bitzuen jarraipena.

1. Nafarroako Foru Komunitateko Administrazio-
ak, kasuan kasuko organo eskudunen bidez, esa-
terako ikuskaritza-zerbitzuen edo oinarrizko gizar-
te zerbitzuen bidea, Autonomiaren Aldeko eta
Mendetasunari Arreta Eskaintzeko Sistematik
heldu diren funts publikoak, prestazioak, zerbitzu-
ak nahiz onura guztiak behar bezala erabili eta
aplikatuko direla zainduko du.

2. Mendetasun-egoeran dagoen pertsona bizi
den udaleko oinarrizko gizarte zerbitzuek bere
lurraldean Banakako Laguntza Programa behar
bezala aplikatzearen eta, kasua bada, onuraduna-
ren egoerari egokitzearen jarraipena egiten lagun-
duko dute.

3. Pertsona hori Nafarroako Foru Komunitatea-
ren lurraldeko administrazio publikoaren titularta-
suneko baliabide baten erabiltzailea bada eta bali-
abide hor i Autonomiaren Aldeko eta
Mendetasunari Arreta Eskaintzeko Sistemaren
bitartez jaso badu, zentroko zuzendariak eta gizar-
te-langileek ere lagunduko dute zerbitzuaren onu-
radunari Banakako Laguntza Programa zuzen apli-
katzearen jarraipena egiten.

4. Autonomiaren Aldeko eta Mendetasunari
Arreta Eskaintzeko Sistemako prestazioen onura-
dun oro eta, kasua bada, haien ordezkariak, jaki-
narazi egin beharko dute aitortuak dituzten presta-
zioak jasotzeko eskubideari, edukiar i edo
intentsitateari eragiten ahal dieten inguruabarretan
gertatzen den aldaketa oro, aldaketa gertatu eta
hogeita hamar eguneko epean.

Betebehar hori bete ezean, baldin eta horren
ondorioz jaso behar ez ziren zenbatekoak jaso
badira edo zerbitzuen kostuan behar adinako
parte hartzerik izan ez bada, onuradunak zenbate-
ko horiek itzuli beharko ditu edo kasuko aldea
ordaindu behar izanen du.

Lehenengo xedapen gehigarria. Aitortzea
zein egoeratan den beharrezkoa beste pertsona
baten laguntza.

1. Ezgaitasunaren inguruko prozedura, adieraz-
pen eta kalifikazioari buruzko abenduaren 23ko
1971/1999 Errege Dekretuko 2. eranskineko bare-
moari jarraikiz beste pertsona baten laguntza
beharrezkoa dutela aitortu zaien pertsonen men-
detasun-egoera aitortzeari buruzko ebazpena
kasuan kasuko mendetasun gradua eta maila

aitortzera mugatuko da, baremo horretan emanda-
ko puntuazio zehatzaren arabera, Mendetasunen
bat duten pertsonen egoera baloratzeko baremoa
onartu zuen apirilaren 20ko 504/2007 Errege Dek-
retuko lehen xedapen gehigarriko bigarren idatz-
zatian jasotako taularekin bat.

Edozein kasutan ere, baldin eta interesdunak,
haren familiartekoek edo haren ordezkari diren
tutoretza-entitateek hala eskatzen badute, mende-
tasuna baloratzeko kasuko baremoa edo, kasua
bada, berariazko balorazio-eskala aplikatuta balo-
ratu ahalko da.

2. Baldin eta hasieran aitortutako gradua eta
maila baino txikiagoa ezartzen bada balorazio
horren bidez, horri eutsiko zaio, mendetasun-ego-
eran dagoen pertsonak eskubiderik gal ez dezan
eta hari kalterik ez eragiteko.

3. Baldin eta balorazioaren ondorioz hasieran
aitortutako gradua eta maila baino handiagoa
ezartzen bada, aldatu eginen da kasuko adminis-
trazio-ebazpenaren bidez, balorazioaren bidez lor-
tutako emaitza horretara egokitzeko.

Bigarren xedapen gehigarria. Nafarroako
Foru Komunitateko sare publikoko edo hitzartuko
egoitzetan dauden pertsonen mendetasun-egoera
aitortzea.

Foru lege hau indarrean sartzen den unean
adinagatik nahiz ezgaitasun bat izateagatik sare
publikoko egoitzetan edo zerbitzuetan dauden per-
tsonek haien mendetasun-egoeraren balorazioa
eskatzen ahalko dute, baldin eta egoitza edo zer-
bitzu horietan sartu badira ezgaitasun graduari
erreparatuta edo haien osasun-egoeraren balora-
zioari, egoera soziofamiliarrari edo mendetasun-
egoerari erreparatuta, zaharrei eta ezgaitasunen
bat dutenei laguntzeko egoitzetako plazak eslei-
tzeko arauei jarraikiz.

Pertsona horiei dagokien Banakako Laguntza
Programak foru lege hau indarrean sartzen den
unean jasotzen dituzten zerbitzuak jasoko ditu,
non eta ez diren kontrakoa justifikatzen duten arra-
zoi zehatzak gertatzen, eta hori ez da eragozpen
izanen etorkizunean berraztertzeko.

Hirugarren xedapen gehigarria. Beste auto-
nomia erkidego edo hiri batzuetan mendetasun-
egoerak aitortze aldera abiarazitako prozedurak.

Beste autonomia erkidego edo hiri batzuetan
mendetasun-egoerak aitortze aldera abiarazitako
prozedurak dirauen bitartean bizilekua Nafarroako
Foru Komunitateko lurraldera aldatzen duten per-
tsonen espedienteetako dokumentazioak eta jar-
duketek Nafarroako Foru Komunitatean ere balio
ahalko dute, jatorriko administrazioan espedientea

aldez aurretik eskatuta. Eskaera horrek aurrera
egin dezan, interesdunak, datu pertsonalen babe-
sari buruzko araudi indardunarekin bat, espresuki
eman beharko du horretarako baimena.

Laugarren xedapen gehigarria. Gizon eta
emakumeen arteko berdintasuna.

Foru lege honetako gaztelaniazko testuan,
kargu-izenak edo lanpostuak aipatzeko genero
gramatikal maskulinoko substantiboak erabiltzen
diren kasuetan ulertuko da ekonomia hutsez aipa-
tzen direla horrela, eta modu orokorrean aipatu
nahi direla postu horiek, gizonezkoek betetzen
dituztenerako nahiz emakumeek betetzen dituzte-
nerako, eragin juridiko berdin-berdinekin.

Bosgarren xedapen gehigarria. Bitarteko
elektronikoen bidezko prozedurak.

Nafarroako Gobernuak behar diren neurriak har-
tuko ditu, herritarrek modu elektronikoan egin ahal
izan ditzaten, gehienez ere urtebeteko epean, foru
lege honetan aipatzen diren prozedurak, kontuan
hartuta betiere Nafarroako Foru Komunitateko Admi-
nistrazioan Administrazio Elektronikoa ezartzeko
apirilaren 4ko 11/2007 Foru Legean aurreikusitakoa.

Baliabide elektronikoen bidezko prozedurek ez
dituzte ohiko baliabideen bidezko prozedurak
desagerraraziko, behar diren baliabide eta ekipo
teknologikoak ez dituztenak babeste aldera eta
herritarren borondatezkotasunaren printzipioa ziur-
tatze aldera.

Lehen xedapen iragankorra. Autonomiaren
Aldeko eta Mendetasunari Arreta Eskaintzeko
prestazioak aitortzea I. gradua –mendetasun
moderatua– onartu zaien pertsonei.

Balorazio-taldeak eginiko balorazio teknikoa
egin ondotik eskatzaileari I. gradua –mendetasun
moderatua– aitortzen baldin bazaio, aitorpen hori
egiten duen ebazpenak mendetasun-egoeraren
gradua eta maila soilik ezarriko ditu. I. gradu horre-
tako eta horri dagozkion mailetako prestazioak
eraginkorrak izan behar diren egunaren aurreko
hiru hilabeteko epean eginen da Banakako Lagun-
tza Programa, 39/2006 Legeko azken xedapene-
tan lehenak ezarritako egutegiarekin bat.

Bigarren xedapen iragankorra. Foru lege hau
baino lehenagoko eskaeren izapidetzea.

Izapidetzeko unean aplikatzekoa zen araudiari
jarraikiz izapidetuko dira foru lege hau indarrean
sartu aurretik aurkeztutako eskaerak; entzunaldia-
ren izapidea, aldiz, foru lege honetako 16. artikulu-
an ezarritakoari jarraikiz eginen da. Onesten diren
ebazpenen aurka gora jotzeko errekurtsoa aurkeztu
ahalko da, foru lege honetan ezarritakoari jarraikiz.

Hirugarren xedapen iragankorra. Sartzeko
lehentasuna.

1. Mendetasun-egoeran dauden pertsonek zer-
bitzuak eta prestazioak jasotzeko lehentasuna iza-
nen dute, bai 39/2006 Legeko azken xedapenetan
lehenak ezarritako egutegiari jarraikiz bai Gizarte
Zerbitzuen Zorroan ezarritakoari jarraikiz, Nafarro-
ako Foru Komunitateko sare publikoko edo hitzar-
tuko egoitzetan –ezgaitasun intelektuala dutenei
laguntzeko egoitzetan– sartzeko itxaronzerrendan
sartuta dauden pertsonen aldean, zaharrentzako
egoitzetan sartzeari begira.

2. Orobat, mendetasun-egoeran dauden per-
tsonek Gizarte Zerbitzuen Zorroko gainontzeko
prestazioak –autonomia sustatzeko eta mendeta-
sun-egoeran daudenei laguntza ematekoak– Nafa-
rroako Foru Komunitateko sare publikoan edo
hitzartuan jasotzeko lehentasuna izanen dute, bai
39/2006 Legeko azken xedapenetan lehenak eza-
rritako egutegiari jarraikiz bai Gizarte Zerbitzuen
Zorroan ezarritakoari jarraikiz, itxaronzerrendan
sartuta dauden pertsonen aldean.

Laugarren xedapen iragankorra. Mendetasu-
naren arretarako aitor tuta dauden laguntzak
ordaintzea.

Nafarroako Gobernuak 2011ko ekainaren 30a
baino lehenago ordainduko ditu, oso-osorik, aitor-
tuta bai baina ordaindu gabe dauzkan mendetasu-
naren arretarako laguntzak, eta ez du ordainketa
hori inolaz ere atzeratuko.

Xedapen indargabetzaile bakarra. Arauak
indargabetzea.

Indargabeturik geratzen dira foru lege honetan
ezarritakoaren aurkakoak diren maila bereko edo

apalagoko xedapen guztiak eta, bereziki, Mende-
kotasuna baloratu eta aitortzeko eta Mendekotasu-
na duten pertsonendako Banakakoaren Arreta
Programa prestatzeko prozedurak ezartzen dituen
urtarrilaren 19ko 6/2008 Foru Dekretua, 2009ko
otsailaren 9ko 17. Nafarroako Aldizkari Ofizialean
argitaratu baitzen.

Azken xedapenetan lehena. Foru legea gara-
tzeko eta betearazteko araudia.

Nafarroako Gobernuari ahalmena ematen zaio
behar adina xedapen eman ditzan foru lege hau
garatu eta betearazteko.

Azken xedapenetan bigarrena. Gaixotasun
mental larria duten pertsonentzako laguntza.

Foru lege honek indarra hartu eta hiru hilabete-
ko epean, Nafarroako Gobernuak, galdetuta aldez
aurretik Osasunbidea-Nafarroako Osasun Zerbi-
tzuko osasun mentaleko espezialisten zerbitzuei,
Nafarroako Mendetasun Agentziari eta gaixotasun
mentalak dituzten pertsonen elkarteei, eta haiekin
guztiekin lankidetzan, Parlamentura txosten bat
igorriko du jasoko duena zein den modu egokiena
laguntza emateko gaixotasun mental larria dia-
gnostikatuta bai baina horren aitorpenik ez duten
pertsonei; hain zuzen ere, ez aitorpenik abendua-
ren 14ko 39/2006 Legean, ezta gizarte-zerbitzuen
zorroan ere.

Azken xedapenetan hirugarrena. Indarra har-
tzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

Foru Lege proposamena, Nafarroako Foru Komunitateko herritarren

eskubideei eta betebeharrei buruzkoa.

OSOKO BILKURAK AINTZAT HARTUA

Legebiltzarrak, 2011ko otsailaren 10ean egin-
dako Osoko Bilkuran, erabaki zuen Nafarroako
Foru Komunitateko herritarren eskubideei eta
betebeharrei buruzko Foru Lege proposamena
aintzat hartzea. Proposamen hori Convergencia
de Demócratas de Navarra foru parlamentarien

elkarteak aurkeztu zuen, eta 2010eko azaroaren
9ko 108. Nafarroako Parlamentuko Aldizkari Ofizi-
alean argitaratu zen.

Iruñean, 2011ko otsailaren 11n

Lehendakaria: Elena Torres Miranda

Foru Lege proposamena, Nafarroako Ehizari eta Arrantzari buruzko

abenduaren 22ko 17/2005 Foru Legea aldatzekoa.

OSOKO BILKURAK AINTZAT HARTUA

Legebiltzarrak, 2011ko otsailaren 10ean egin-
dako Osoko Bilkuran, erabaki zuen Nafarroako
Ehizari eta Arrantzari buruzko abenduaren 22ko
17/2005 Foru Legea aldatzeko Foru Lege propo-
samena aintzat hartzea. Proposamen hori Conver-
gencia de Demócratas de Navarra foru parlamen-

tarien elkarteak aurkeztu zuen, eta 2010eko aza-
roaren 8ko 107. Nafarroako Parlamentuko Aldizkari
Ofizialean argitaratu zen.

Iruñean, 2011ko otsailaren 11n

Lehendakaria: Elena Torres Miranda

Foru Lege proposamena, zeinaren bidez ezartzen baita Nafarroako Gober-

nuko kideen eta Nafarroako Foru Komunitatearen Administrazioko

gainerako goi karguen gobernu onaren kodea, baita hari lotuta edo

haren menpe diren zuzenbide publikoko entitateetakoena ere.

AURKEZTUTAKO ZUZENKETAK

Legebiltzarreko Erregelamenduko 129. artiku-
luan ezarritakoa betez, agindu dut Nafarroako Par-
lamentuko Aldizkari Ofizialean argitara daitezen
ondoko Foru Lege proposamenari aurkezturiko
zuzenketak: “Foru Lege proposamena, zeinaren
bidez ezartzen baita Nafarroako Gobernuko kide-
en eta Nafarroako Foru Komunitatearen Adminis-
trazioko gainerako goi karguen gobernu onaren
kodea, baita hari lotuta edo haren menpe diren
zuzenbide publikoko entitateetakoena ere”. Propo-
samen hori 2010eko irailaren 17ko 90. Nafarroako
Parlamentuko Aldizkari Ofizialean argitaratu zen.

Iruñean, 2011ko otsailaren 15ean

Lehendakaria: Elena Torres Miranda

1. ZUZENKETA

NAFARROA BAI

PARLAMENTU-TALDEAK AURKEZTUA

1. artikulua aldatzeko zuzenketa.

“1 artikulua. Jokabiderako oinarrizko araua.

Nafarroako Gobernuko kideek eta Foru Komu-
nitateko Administrazioko goi-karguek ordenamen-
du juridikoaren arabera jokatu beharko dute, eta
legezkotasun-printzipioa errespetatuko dute beti,
foru lege honetako jokabide-parametroen arabera”.

Zioak: Ez da bidezkoa gaia toki entitateei ere
hedatzea, zeinak, gainera, artikuluan oker defini-
tzen baitira “ordezkari” gisa, zioen azalpenean
bertan arrazoitutakoaren aurka.

Beste lege batzuetan sektore publikoari buruz
ematen den definizioa zorroztasunik gabe berres-
ten da artikuluaren proposamenean. Esate batera-
ko, “hari loturiko... sektore publikoko erakundeen
eta zuzenbide publiko nahiz pribatuko erakunde-
en...”. Kontzeptu honen interpretazio ez-murriztai-
lea mugagabea da. Zein dira administrazioari ino-
laz ere lotuta ez dauden entitate pribatuak?

Bestalde, izenburuak ez luke hain orokorra
izan beharko.

2. ZUZENKETA

NAFARROA BAI

PARLAMENTU-TALDEAK AURKEZTUA

2. artikulua aldatzeko zuzenketa.

“2 artikulua. Goi-karguek beren jardueran bete
beharreko jokabide-arauak.

Nafarroako Gobernuko kideek eta Foru Komu-
nitateko Administrazioko goi-karguek honakoetan
oinarritutako jokabide-arauak beteko dituzte: gai-
nerako herritarrekiko berdintasuna, gardentasuna,
erabakietan eta zerbitzu publikoan neutraltasunez
aritzea eta prestakuntzan, berrikuntzan eta jardu-
nean ahalegintzea”.

Zioak: Proposameneko testuan Gobernuko
kideak ahazten dira.

Printzipio etikoak ez daude arauen eta legeen
maila berean, eta, horrenbestez, ezin dira berez
arau baten edukia izan, zeren eta ezinezkoa baita
haiek exijitu eta kontrolatzea.

3. ZUZENKETA

NAFARROA BAI

PARLAMENTU-TALDEAK AURKEZTUA

3. artikulua aldatzeko zuzenketa.

“3 artikulua. Arduraldia eta bateraezintasunak.

Nafarroako Gobernuko kideek eta Foru Komu-
nitateko Administrazioko goi-karguek arduraldi
esklusiboa izanen dute.

Ezin izanen dute jardun Nafarroako Foru
Komunitateko Administrazioarekin kontratatzen
duten enpresa edo entitatetako ardura-karguetan,
beren kargua utzi eta bi urte iragan arte”.

Zioak: Gobernu onaren printzipioak nahitaez
dautza bi puntutan eragina duten gaietan: dedika-
zioa deitzen zaion barne funtzionamendua, zeinari
eraginkortasuna, efizientzia eta abar bezalako ize-
nondoak jartzen baitzaizkio; eta bateraezintasu-
nen printzipioa, jada beste arau batzuetan arautu-
ta dagoena eta gizartea babestu behar duena
beren karguez aprobetxatzen diren, beren boterea



desbideratzen duten edo are herritarrei tratu des-
berdina ematen dieten politikarien jokabideetatik.

4. ZUZENKETA

NAFARROA BAI

PARLAMENTU-TALDEAK AURKEZTUA

4. artikulua aldatzeko zuzenketa.

“4 artikulua. Nafarroako Gobernuko eta Nafa-
rroako Foru Komunitateko karguentzako kontrola,
gaitzespena eta jarduteko debekua.

Nafarroako Comptos Ganberako lehendakariak
eta Nafarroako Arartekoak Nafarroako Parlamentu-
ari igorriko diote, eskatzen zaienean, arau honen
betetzeari edo ez-betetzeari buruzko txosten
zehatz bat.

Txosten hori Parlamentuan –bi parlamentu-tal-
deren ekimenez nahiz legebiltzarreko bosten
baten baino gehiagoren ekimenez– zabaltzen
diren gaitzespen-eztabaidetan aztertu beharreko
agiri bat izanen da, .

Legebiltzarrak Nafarroako Gobernuko kide bat
edo goi-kargu bat gaitzesteak berekin ekarriko du
hura izendatu duenak kargu horretatik berehala
kentzea edo kargugabetzea.”

Zioak: Lege honetako 4. artikuluak ez du inon-
go neurri efektiborik jasotzen hura betearazteko
edo ez-betetzea zehatzeko. Lehenbizi, Gobernua-
ren barne-txosten batek, Lehendakaritzako kon-
tseilariak emana, Gobernuko kide hori gainerako
kideen fiskal eta pertsonalki erasoezin bilakatzeaz
gainera, eraginkortasunik gabeko neurria da.

Idazkarien jardunak ez dira per tinenteak
zuzenketen testuaren printzipioen arabera, batetik
eskumenak udaletan eraginik izanen ez lukeelako,
eta bestetik, jarduketa hori, zuzendutako testuan,
Nafarroako Gobernuaren erabaki politikoaren
mendean geratzen baita, amaieran.

Eta, bukatzeko, legearen testua txertatu behar
da gobernua kontrolatzeko eginkizunean, zeina
legebiltzarrari baitagokio, eta horri iskintxo eginen
litzaioke proposamenaren testua onetsiz gero.

5. ZUZENKETA

NAFARROA BAI

PARLAMENTU-TALDEAK AURKEZTUA

Foru lege proposamenaren izenburua aldatze-
ko zuzenketa.

Testu berria:

“Gobernu onerako arauei buruzko Foru Legea”.

Zioak: “Kodea” izena jartzea handikeria da eta
arranditsuegia ematen du, zeren eta egiaz gober-
natze zuzenerako arauek, eraginkortasunik izatea
bilatzen bada, honakoa izan behar baitute oinarri:
Nafarroako Parlamentuak exekutiboa kontrolatze-
ko duen eginkizunari (Legebiltzarraren aholkulari-
tza organo diren Comptos Ganberak eta Ararteko-
ak aurretiazko txostena egin ondoren, hala behar
balitz) eraginkortasuna ematea.

Soilik horrelaxe saihestuko da foru lege hau
propaganda eta demagogia huts bilakatzea.

Erabakia. Horren bidez, Nafarroako Gobernua premiatzen da Eusko

Jaurlaritzarekin akordio bat egin dezan inkesta soziolinguistiko bat

egiteko, 2006an egin zen bezala.

OSOKO BILKURAK ONETSIA

Nafarroako Parlamentuko Osoko Bilkurak,
2011ko otsailaren 10ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Eusko Jaur-
laritzarekin akordio bat egin dezan inkesta sozio-
linguistiko bat egiteko, 2006an egin zen bezala”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2011ko otsailaren 11n

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da Eusko Jaur-

laritzarekin akordio bat egin dezan

inkesta soziolinguistiko bat egiteko,

2006an egin zen bezala

Nafarroako Parlamentuak Nafarroako Gober-
nua premiatzen du erakundeen arteko harrema-
nen esparruan Eusko Jaurlaritzarekin akordio bat
egin dezan, bost urterik behin euskararen lurralde
osoan euskararen bilakaerari buruz egiten den
inkesta soziolinguistikoa egite aldera, 2006an egin
zen bezala.

Erabakia. Horren bidez, Nafarroako Parlamentuak Nafarroako Gobernua

premiatzen du NUPekin batera batzorde bat era dezan Tuterako Cam-

puserako titulazio berriak aztertu eta diseinatzeko.

OSOKO BILKURAK ONETSIA

Nafarroako Parlamentuko Osoko Bilkurak,
2011ko otsailaren 10ean egindako bileran, ondoko
erabakia onetsi zuen: “Erabakia. Horren bidez,
Nafarroako Parlamentuak Nafarroako Gobernua
premiatzen du NUPekin batera batzorde bat era
dezan Tuterako Campuserako titulazio berriak
aztertu eta diseinatzeko”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2011ko otsailaren 11n

Lehendakaria: Elena Torres Miranda

Erabakia. Horren bidez, Nafarroako

Parlamentuak Nafarroako Gobernua

premiatzen du NUPekin batera

batzorde bat era dezan Tuterako

Campuserako titulazio berriak azter-

tu eta diseinatzeko

• Nafarroako Parlamentuak Nafarroako Gober-
nua premiatzen du, kontuan hartuta Tuterako cam-
pusak duen kokaleku pribilegiatua, ikasleak era-
kar tzeko aukera eta nekazaritza-elikagaien,
energiaren, logistikaren eta abarren arloko indus-
triekin lotuta goraka ari diren sektoreen bultzada
ekonomikoa, NUPi babesa eman diezaion titulazio

E saila:
JABELDURAK, MOZIOAK ETA ADIERAZPEN POLITIKOAK



berriak aztertu, prestatu eta aurkeztean, azpimarra
berezia jarrita nekazaritza-elikagaien sektorearekin
lotutako ikasketetan.

• Nafarroako Parlamentuak Nafarroako Gober-
nua premiatzen du Erriberako enpresa-sektoreari
lankidetzan aritzeko eska diezaion, titulazio berri-
ak zehazteko eta taxutzeko lanak egite aldera.

• Nafarroako Parlamentuak Nafarroako Gober-
nua premiatzen du taxutze-lan horren abiapuntu

izan dadin “Bikaintasun Campus” baten sorrera,
zeina nazioan nahiz nazioartean erreferentziakoa
izanen baita enpresa-lankidetzarengatik, ikerkun-
tza eta garapen programengatik eta ele bitako
–gaztelaniazko eta ingelesezko– titulazioen aldeko
apustu irmoa egiteagatik.

• Nafarroako Parlamentuak Nafarroako Gober-
nua premiatzen du NUPekin batera era dezan titu-
lazio berrien azterlanaz eta taxueraz arduratuko
den batzordea.

Mozioa. Horren bidez, Nafarroako Gobernua premiatzen da Israelgo Esta-

tuari zuzendutako boikot, zehapen eta desinbertsioen kanpainarekin

bat egin dezan.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da Israelgo
Estatuari zuzendutako boikot, zehapen eta desin-
bertsioen kanpainarekin bat egin dezan”.

Legebiltzarrak, 2011ko otsailaren 10ean egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2010eko azaroaren
12ko 110. Nafarroako Parlamentuko Aldizkari Ofizi-
alean argitaratu zen.

Iruñean, 2011ko otsailaren 11n

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da 2011rako

Aurrekontuen Legerako behar diren aldaketak aurkez ditzan, zailta-

sun ekonomiko larriak dituzten udalei arreta egiteko.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da 2011rako
Aurrekontuen Legerako behar diren aldaketak aur-
kez ditzan, zailtasun ekonomiko larriak dituzten
udalei arreta egiteko”.

Legebiltzarrak, 2011ko otsailaren 10ean egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2010eko azaroaren

12ko 110. Nafarroako Parlamentuko Aldizkari Ofizi-

alean argitaratu zen.

Iruñean, 2011ko otsailaren 11n

Lehendakaria: Elena Torres Miranda

Mozioa. Horren bidez, Nafarroako Gobernua premiatzen da udal monte-

pio orokorraren finantziaziorako behin betiko arau berria onesten ez

den bitartean, montepio horren defizitak Nafarroako aurrekontu oro-

korren kargura finantza daitezen.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da udal monte-
pio orokorraren finantziaziorako behin betiko arau
berria onesten ez den bitartean, montepio horren
defizitak Nafarroako aurrekontu orokorren kargura
finantza daitezen”.

Legebiltzarrak, 2011ko otsailaren 10ean egin-
dako Osoko Bilkuran, erabaki zuen aurkeztutako
mozioa baztertzea. Mozio hori 2010eko azaroaren
19ko 113. Nafarroako Parlamentuko Aldizkari Ofizi-
alean argitaratu zen.

Iruñean, 2011ko otsailaren 11n

Lehendakaria: Elena Torres Miranda



Nafarroako Parlamentuko A.O. / VII. legegintzaldia 11. zk. / 2011ko otsailaren 17a

19



Nafarroako Parlamentuko A.O. / VII. legegintzaldia 11. zk. / 2011ko otsailaren 17a

20

Inprimatzailea: Ulzama Digital (Iruña). Lege Gordailua: NA    363-1995
Paper ekologiko birziklatua


